
				এই পাতাটির মুদ্রণ সংশোধন করা প্রয়োজন। 
সমরেশ বলে, নোংরা বৈ কি। তুমি সরাসরি মেয়েদের দেহ বিক্রি করার পক্ষে প্রচার করেছ ।
নন্দিতা আবার হাসে।—কি যে আছে তোমাদের মগজে ! তুমিও ধরে নিয়েছ। ওই রকম নোংরা বলে এত লোকে বইটা কিনছে, হৈ চৈ করছে ? অন্য দিকটা একবার খেয়ালও হল না !


	অন্য দিক মানে ?
	মেয়েট বিদ্রোহ করেছে, তেজের সঙ্গে নিজের স্বাধীনভাবে বঁাচার

ব্যবস্থা করেছে, এ অবস্থার মেযেদের যে অন্য কোন পথ খোলা থাকে না। সমাজের এটা একটা কলঙ্ক ? বুকুক বা না বুঝুক, এটাই লোকের ভাল লাগছে-মেয়েদের তেজী হতে, বিদ্রোহ করতে, স্বাধীন হতে दCब्लछि ।
সমরেশ খানিক চুপ করে ভাবে । তারপর গভীর আপশোষের সঙ্গে বলে, এদিকটা তো আমার একেবারে
খেয়াল হয় নি! এও যে লড়াই, তুমি লড়াইকে তুলে ধরেছ বলে লোকে খুন্সী হয়েছে ।
নন্দিতা বলে, নোংরা বর্ণনা আছে এরকম একটা লাইন তুলে দেখাতে পার বইটা থেকে ?


	অথচ সবাই রিলছে বিশ্ৰী নোংরা বই । ঃ সবাই নয়, তোমাদের মত পণ্ডিতেরা মাজিতরুচি সমাজের মঙ্গলকামীরা বলছে। যুক্তিটা তো তুমিও তুললে-আমি মেয়েদের দেহ বিক্রির পক্ষে প্রচার চালিয়েছি। উল্টোটাই বরং ঠিক, বইটা বরং ওই বিশ্ৰী ব্যবস্থার প্রতিবাদ ।

সমরেশ ধীরে ধীরে বলে, প্ৰকাশক হিসাবে নিজের নাম কেন দেব না। বলেছিলাম জানো ? প্ৰণতির জন্য মনটা বিগড়ে গিয়েছিল। ভাবছিলাম যে তুমি প্ৰণতির মত মেয়েদেৱ সমৰ্থন করেছ। আর রাগে গা জলে যাচ্ছিল।

